
KOMUNIKADU IMPRENSA

Deklarasaun Chefe Estado Maior General das F-FDTL:
Perigu ba Futuru Estadu de Direitu Demokratiku Timor-Leste

Rede Defensor Direitus Umanus (RDDU) husu ba ema hotu, no liu-liu lideransa sira Estadu nian
ne’ebé nu’udar ezemplu ba povu tomak, atu tane aas no promove prinsipiu no valor sira direitus
umanus, justisa no demokrasia.

Iha prosesu luta ba libertasaun patria, direitus umanus hanesan baze fundamental ba povu Timor-Leste
hodi luta no defende direitu ba ukun rasik aan. Ikus ita atinje duni direitu ukun rasik a’an, no termina
povu nia terus husi okupasaun ilegal militar indonezia.

Ema hotu inklui lideransa sira orgullu tanba ita-nia Konstituisaun Republika ida ne’ebé di’ak liu entre
konstituisaun sira seluk iha mundu, tanba garante ho diak direitus umanus ba ema hotu hanesan.
Alende ne’e, Estadu mos ratifika ona tratadu direitus umanus 7. Nune’e husu mos ba lider Estadu sira,
atu hatudu nia vontade no kompromisu hodi respeita direitus umanus tuir promesa ne’ebe hakerek ona
iha lei.

Rede Defensor Direitus Umanus preokupa ho deklarasaun publiku hanesan tuir mai:

1. Husi Chefe Estado Maior General das F-FDTL ne’ebé tuir inféormasaun publiku halo iha 21
Dezembru 2016, {6 sai deklarasaun hodi f6 korajem ba forsa seguransa durante tempu Natal no
Tinan Foun hodi uza férsa esesivu no tiru tohar ain ema ne’ebé halo krime no kuandu nia halai.
Xefe Estadu Maior tuir informasaun hatete katak“Lalika tauk ho direitus umanus”.'

Rede Defensor Direitus Umanus husu ba forsa seguransa sira atu halo atuasaun tuir lei no respeita
ba direitus umanus, no so deit uza férsa kuandu nesesariu no tuir prinsipiu proporsionalidade.
RDDU mos uza oportunidade ne’e hodi hato’o katak ami kondena hahalok krime ne’ebé joventude
balu hatudu hahalok ne’ebé la kontribui ba estabilidade, no f6 impaktu ba ema nia liberdade no
seguransa. Ema hotu, inklui joven sira iha direitu, maibe mos iha dever hodi respeita ema seluk nia
direitu.

2. Husi Chefe Estado Maior General das F-FDTL , itha 1 Dezembru 2016, ne’ebe {6 sai iha media,
katak nia sei la fo oportunidade no la promove milisia nia oan iha F-FDTL.

Ami nu’udar defensor direitus umanus ejije nafatin responsabilizasaun ba violasaun direitus
umanus ne’ebé mosu durante luta ba independensia, inklui hosi milisia sira. Maibé oan la iha

responsabilidade ba hahalok husi inan-aman ne’ebé sai milisia iha tempu ne’eba. RDDU konsidera
deklarasaun Chefe Estado Maior General ne’e hamosu diskriminasaun ne’ebé kontra tebes ita nia
Konstiuisaun no konvensaun internasional ne’ebé estadu ratifika ona.

Rede Defensor Direitus Umanus husu:

1. Ba lideransa sira Estadu nian, atu labele hamosu liafuan sira ne’ebé la apar ho prinsipiu no valor
sira direitus umanus nian.

2. Ba forsa seguransa atu hala’o sira nia kna’ar tuir lei, inklui kuandu uza foérsa ne’ebe sempre tenke
tuir lei no proporsional.

3. Ba Komando F-FDTL atu f6 oportunidade hanesan ba membru F-FDTL hotu la-haree ba inan aman
nia 1storia.

RDDU, ne’ebe kompostu husi ONG 11 ne’ebé servisu ba Direitus Umanus, husu obrigadu wain ba ita
bo’ot sira nia atensaun no kolaborasaun di’ak.

Dili, 16 Fevereiru 2017

